
Татарстан Республикасы Зәй муниципаль районы Зәй шәһәре 

территориясендә җылылык белән тәэмин итү системаларында оператив 

диспетчерлык идарәсе механизмы 

 

1. Гомуми нигезләмәләр 

 

 1.1. Зәй муниципаль районы Зәй шәһәре территориясендә җылылык белән 

тәэмин итү системаларында оператив диспетчерлык идарәсенең әлеге 

механизмы (алга таба - механизм) җылылык белән тәэмин итү мәсьәләләре 

буенча җылылык белән тәэмин итү оешмалары, идарәче оешмалар оператив 

диспетчерлык хезмәтләренең һәм җылылык энергиясе кулланучыларның үзара 

хезмәттәшлеген билгели. 

1.2. Әлеге оешмаларның төп бурычы - җылылык челтәрләренең һәм җылылык 

куллану системаларының тотрыклы һәм өзлексез эшләвен тәэмин итү, җылылык 

белән тәэмин итүнең йөкләнгән режимнарын тоту, җылылык чыганакларында, 

җылылык челтәрләрендә һәм җылылык куллану системаларында аварияләрне 

кисәтү, локальләштерү һәм бетерү буенча оператив чаралар күрү. 

 1.3. Барлык җылылык белән тәэмин итү оешмаларының, күпфатирлы 

йортларның гомуми мөлкәтен ремонтлауны һәм карап тотуны гамәлгә ашыру, 

эксплуатация җаваплылыгы чикләрендә кулланучыларны җылылык белән 

тәэмин итү белән шөгыльләнүче идарәче оешмаларның тәүлек буе эшли торган 

оператив-диспетчерлык хезмәтләре һәм авария-торгызу бригадалары булырга 

тиеш. Мондый хезмәт штат расписаниесе белән каралмаган оешмаларда 

оператив идарә итү вазыйфасы җитәкченең тиешле боерыгы белән билгеләнгән 

затка, ә муниципаль дәрәҗәдә инфраструктура үсеш буенча Башкарма комитет 

җитәкчесе урынбасарына йөкләнә. 

1.4. Җылылык белән тәэмин итүнең локаль системасын эксплуатацияләү буенча 

оператив-диспетчерлык хезмәтләре гамәлләрен гомуми координацияләүне 



җылылык белән тәэмин итү оешмасы, аварияне локальләштерү һәм бетерү 

буенча - эксплуатацияләү җаваплылыгы чикләрендә аварияле вәзгыять барлыкка 

килгән оешманың оператив-диспетчерлык хезмәте гамәлгә ашыра.  

1.5. Аварияләрне локальләштерү һәм бетерү эшләрен башкару өчен һәр оешмада 

кирәкле инструментлар, механизмнар, транспорт, күчмә эретеп ябыштыру 

җайланмалары, авария вакытында тулыландырыла торган запас бикләгеч 

арматура һәм материаллар булырга тиеш. Авария запаслары күләме гамәлдәге 

нормативлар нигезендә карала, саклау урыны тиешле оешмалар җитәкчеләре 

тарафыннан билгеләнә. Авария-торгызу бригадаларының составы, машиналар 

һәм механизмнар, җайланмалар һәм материаллар исемлеге оешманың баш 

инженеры тарафыннан раслана. 

1.6. Җылылык белән тәэмин итүдә озак озак вакытлы өзеклекләр китереп 

чыгарырдай күләмле эшләр булган очракта, Зәй муниципаль районы Зәй шәһәре 

гадәттән тыш хәлләр һәм ОПБ комиссиясе күрсәтмәсе нигезендә, торгызу 

эшләренә махсус төзү-монтажлау һәм башка предприятиеләр җәлеп ителә. 

 

2. Энергия белән тәэмин итү чыганакларында, челтәрләрдә һәм энергия 

куллану системаларында аварияләр килеп чыкканда һәм аларны 

ликвидацияләгәндә оператив-диспетчерлык һәм авария-торгызу 

хезмәтләренең үзара хезмәттәшлеге 

 

2.1. Авария килеп чыгу, кулланучыларны энергия белән тәэмин итүне сүндерү 

яки чикләү турында хәбәр алганда тиешле оешма диспетчеры авария урынында 

куркынычсызлыкны тәэмин итү буенча оператив чаралар күрә (коймалау, 

яктырту, сак кую һ.б.) һәм аварияле хәлләрне бетерү буенча инструкция 

нигезендә гамәлләр башкара. 

2.2. Аварияле хәл килеп чыгу, аны локальләштерү һәм бетерү буенча кабул 

ителгән карар турында диспетчер булган элемтә каналлары буенча оешма 

җитәкчесенә, үз җиһазларының һәм коммуникацияләренең эшен үзгәртергә яки 

туктатырга кирәк булган оешмалар диспетчерларына, кулланучыларның 

диспетчерлык хезмәтләренә кичекмәстән хәбәр итә. Шулай ук авария хәленең 

килеп чыгуы һәм кулланучыларны җылылык белән тәэмин итүне яңадан торгызу 

вакыты турында Зәй муниципаль районының бердәм кизү-диспетчерлык 

хезмәтенә (“УГЗ ИК ЗМР» МКУ (алга таба-ЕДДС тел.7-40-01,112) мәҗбүри 

тәртиптә хәбәр ителә. 

2.3. Җылылык белән тәэмин итүнең йорт эчендәге инженерлык челтәрләрендә 

авария килеп чыкканда җылылык белән тәэмин итү оешмасы диспетчеры бу 

хакта Татарстан Республикасы Зәй муниципаль районы Зәй шәһәре Башкарма 

комитетына һәм күпфатирлы йортта гомуми милекне карап тотуны гамәлгә 

ашыручы идарәче оешманың җаваплы затына кичекмәстән хәбәр итә.  



2.4. Кулланучыларга җылылык энергиясе бирүне чикләү яки туктату режимын 

кертү турында карар, Татарстан Республикасы Зәй муниципаль районы Зәй 

шәһәре Башкарма комитеты белән килештереп, җылылык белән тәэмин итү 

оешмалары җитәкчелеге тарафыннан кабул ителә.  

2.5. Җылылык белән тәэмин итү системаларын эшләүдән туктату һәм аларны 

бушату турында командалар тиешле диспетчерлык хезмәтләре аша уза. 

2.6. Авария нәтиҗәсендә кешеләр гомеренә куркыныч янаганда, җиһазлар, 

инженерлык коммуникацияләре яки корылмалар җимерелү куркынычы туганда, 

җылылык белән тәэмин итү оешмалары диспетчерлары, килештереп тормый 

гына, җиһазларны эштән туктату турында күрсәтмә бирәләр, әмма Татарстан 

Республикасы Зәй муниципаль районы Зәй шәһәре Башкарма комитетына, эштән 

чыгар алдыннан (кирәк булган очракта) авария хәлендәге җылылык-механик 

җиһазларны яисә җылылык челтәрләре участокларын эштән чыгару эшләре 

тәмамланганнан соң, кичекмәстән хәбәр итеп тору мәҗбүри. 

2.7. Аварияне бетерү өчен җаваплы зат 1.3 пункт нигезендә бурычлы: 

- кирәк булганда, диспетчерлык хезмәтләре аша авария урынында коммуникация 

корылмалары булган оешмаларның һәм ведомстволарның тиешле вәкилләрен 

чакыртырга, алар белән аварияне бетерү өчен җир эшләре башкаруны 

килештерергә; 

- җир асты коммуникацияләрендә эшләрне башкаруны оештырырга һәм эш 

башкаруның куркынычсыз шартларын тәэмин итәргә; 

- авария-торгызу эшләре тәмамлангач (яки аның нинди дә булса этабы) җылылык 

белән тәэмин итү параметрлары бирелгән эш схемасын көйләү һәм программа 

нигезендә кулланучыларны тоташтыру өчен тиешле диспетчерлык хезмәтләренә 

хәбәр итәргә.  

2.8. Авария килеп чыккан урынга үз коммуникацияләре яки корылмалары булган 

барлык милек формасындагы оешмалар һәм предприятиеләр вәкилләрен 

тәүлекнең теләсә кайсы вакытында, аварияне бетерү буенча эшләрне башкару 

шартларын килештерү өчен җылылык белән тәэмин итү оешмасы диспетчерына 

чакыру буенча 1 сәгать эчендә җибәрергә тиеш.  

                 

3. Энергия белән тәэмин итү системаларын эксплуатацияләгәндә 

оператив-диспетчерлык хезмәтләренең үзара хезмәттәшлеге 

 

3.1. Смена кабул ителгәннән соң көн саен, шулай ук кирәк булганда бөтен смена 

дәвамында җылылык белән тәэмин итү оешмаларының диспетчерлары Зәй 

муниципаль районының бердәм кизү-диспетчерлык хезмәтенә (“УГЗ ИК ЗМР” 

МКУ (алга таба-ЕДДС тел. 7-40-01, 112) оператив мәгълүмат тапшыралар: 

җылылык чыганакларының һәм җылылык челтәрләренең эш режимнары 

турында; җылылык белән тәэмин итү системасы эшенең нормаль режимына 



йогынты ясый торган объектларда факттагы температура һәм җил йогынтысы 

буенча энергия объектларының эш режимнарына үзгәрешләр кертү турында. 

3.2. Кулланучыларны планлы сүндерүне раслау өчен (җылыйөрткечнең 

параметрларын үзгәртү) җылылык белән тәэмин итүче оешмаларның 

диспетчерлык хезмәтләре билгеләнгән эшләргә 10 көн кала Татарстан 

Республикасы Зәй муниципаль районы Башкарма комитетына, кулланучыларга 

һәм ЕДДСка хәбәр итә. 

 3.3. Кулланучылар (юридик затлар) балансындагы җиһазларны ремонтлау 

планлаштырылган вакыт Татарстан Республикасы Зәй муниципаль районы Зәй 

шәһәре Башкарма комитетына һәм ЕДДСка билгеләнгән эшләргә 10 көн кала, ә 

авария очрагында - кичекмәстән хәбәр ителә. 

3.4. Котельныйларга салкын су бирүне туктатуга китергән аварияләр вакытында 

җылылык белән тәэмин итүче оешма диспетчеры, ЕДДСны хәбәрдар итеп, 

кулланучыларны салкын су белән тәэмин итүне тулысынча туктатуга кадәр 

чикли. 

 3.5. Җылылык белән тәэмин итү системасы объектларына электр энергиясен 

бирүне чикләүгә яисә туктатуга китерә торган электр челтәрләрендә һәм 

трансформатор подстанцияләрендә планлаштырылган яисә авария-торгызу 

эшләре уздырганда карамагында электр челтәрләре һәм трансформатор 

подстанцияләре булган оешма диспетчеры 10 көн эчендә яисә кичекмәстән 

тиешле җылылык белән тәэмин итү оешмасы диспетчерына һәм ЕДДСның 

оператив кизү торучысына, эшләрнең башлану һәм тәмамлану срокларын 

күрсәтеп, бу өзекләр турында хәбәр итә. 

3.6. Тышкы һава температурасы кимү очракларында җылылык белән тәэмин итү 

системасының җылылык чыганакларында җылылык генерацияләү куәтләре 

җитми торган күрсәткечләргә кадәр кимегәндә, Зәй муниципаль районы 

Башкарма комитеты белән килештереп, җылылык белән тәэмин итүче оешма 

диспетчеры кулланучыларга җылылык энергиясе җибәрүне чикли. 

 3.7. Яңа объектларны эшләтеп җибәрү бары тик экологик, технологик һәм атом 

күзәтчелеге буенча Федераль хезмәт (Ростехнадзор) һәм, Зәй муниципаль 

районы Зәй шәһәре Башкарма комитеты тарафыннан хәбәр ителеп, җылылык 

белән тәэмин итүче оешма рөхсәте буенча гына башкарыла. 

 3.8. Кулланучының язмача гаризасы буенча ремонтка туктатылган объектларны 

эшләтеп җибәрү гаризада күрсәтелгән кулланучының җаваплы заты үтенече 

буенча җылылык белән тәэмин итүче оешмалар рөхсәте буенча башкарыла. 

Гаризалар буенча эшләр тәмамланганнан соң югарыда күрсәтелгән предприятие 

һәм оешмаларның оператив җитәкчеләре бердәм  кизү-диспетчерлык хезмәтенә 

(ЕДДС) хәбәр итәләр. 

 

  



 

 

                                      4.Техник документация 

 

4.1. Җылылык белән тәэмин итү оешмаларының һәм җылылык энергиясе 

кулланучыларның оператив-диспетчерлык хезмәтләре арасындагы үзара 

мөнәсәбәтләрне билгеләүче документлар булып тора: 

 - әлеге Механизм; 

- җылылык-генерацияләү җайланмаларының, җылылык челтәрләренең һәм 

җылылык куллану җайланмаларының куркынычсызлыгы һәм алардан 

файдалану техникасы буенча гамәлдәге норматив-техник документация; 

- гамәлдәге норматив-техник документацияне исәпкә алып эшләнгән 

җайланманы эксплуатацияләүгә һәм аның куркынычсызлыгы техникасына 

кагылышлы эчке инструкцияләр; 

- җылылык белән тәэмин итү предприятиеләре җитәкчеләре тарафыннан 

расланган җылылык энергиясе җайланмаларында аварияләрне һәм гадәттән тыш 

хәлләрне бетерү буенча авария-ремонт бригадаларының эш планнары.  

Эчке инструкцияләр аварияләрдә, кулланучыларга  җылылык бирүне чикләгәндә 

һәм туктатканда җылылык белән тәэмин итү чыганакларында вакытлыча 

җылылык энергиясе, электр куәте яки ягулык җитмәгәндә җентекләп эшләнгән 

оператив гамәлләр планын үз эченә алырга тиеш. Инструкцияләргә авария 

вакытында мөмкин булган күчереп тоташтыруларның схемалары теркәлергә, 

кайнар су белән тәэмин итүне һәм җылытуны туктатып тору, җылылык 

челтәрләрен һәм биналарны җылылык белән тәэмин итү системаларын саклау, 

аларны аннан соң тутыру һәм авария хәлендәге режимнарның эшләнгән 

вариантларында эшкә кертү тәртибе күрсәтелергә, көчәйтелгәнгән һәм расчеттан 

тыш режимнарда персоналның кизү тору һәм эш-гамәлләрен оештыру тәртибе 

билгеләнергә тиеш. Һәр оешмада кирәкле эксплуатация документларының 

конкрет исемлеге аның җитәкчелеге тарафыннан билгеләнә.  

 

 

 

 

 


